
శ్రీరామాయణము








ననుమతి యిమ్మన్న"- యానిశాచరిని

గని నవ్వి రఘుకులా - గ్రణి యిట్టులనియె






-: రామ శూర్పణఖల సంవాదము :-







"ఐనదైనను గాని - దైన నాకొక్క

మానినియున్న దీ - మాత్రంబె చాలు!

జడలు వల్కలము లి -చ్చటఁ దాల్చి యొంటి

నడవులలో మౌని -  నై యున్న నాకుఁ

బరిచర్య లొనరింప - బలుకుతోడునకుఁ

దరుణిమాత్రమెచాలు - తాజితేంద్రియుఁడ1500

నెచ్చోట సరిలేని - యింతివి గాన

నిచ్చోట సవతిపో - రేఁటికి నీకు?

ననుఁబాయనేర దీ- నాతి యీరమణిఁ

గనుఁబ్రామి యెడఁబాయఁ - గాజాల నేను

మనసొ క్కకడనుండ - మఱివేఱె చక్కఁ

దనము లాసింప రెం - తటి మగవారు

మెలఁత! యింతేల నీ - మీఁదటి యాస

గలుగదు నాకుఁ బొం - కముగాదు నీకు

సౌందర్యశాలి వి - చ్చట నంటు లేదు

సుందరులను వేడ్కఁ - జూచి కామించు
1510

కొమరుఁబ్రాయపువాఁడు - కోరిన నీకు

నమరు సౌమిత్రిపై - నాసించి చేర

మేరువుపైనంటు -మిహిరుని దీప్తి

తీరున నతనిఁ బొం- దినఁ దగు నీకు

నాలు లేని విచార - మతని చిత్తమునఁ

		 ఈ పేజీలో చివరి మార్పు 7 నవంబరు 2020న 09:12కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

